
TEMA: KERJAYA
KARANGAN BAHAGIAN A

[ 30 Markah]
[Masa dicadangkan: 30 minit]

Maklumat di bawah berkaitan dengan koperasi sekolah.
Huraikan pendapat anda tentang koperasi sekolah.

Panjang huraian anda hendaklah antara 150 hingga 200 patah perkataan .

Kepentingan Koperasi Sekolah

% Melatih murid dalam bidang perniagaan
< Meningkatkan ekonomi sekolah

« Memudahkan murid memperoleh bahan

Program pembudayaan keusahawanan dalam kalangan murid diperkukuh agar selari
dengan pembangunan usahawan dirancang oleh kerajaan negeri Johor melalui
Program Azam Usahawan Muda Johor dalam belanjawan Johor 2019.

Selain itu, koperasi sekolah merupakan wadah berkesan untuk para murid berniaga,
menjadi usahawan malah penglibatan mereka ini mampu memperkukuh jati diri yang
menjadi pegangan koperasi.

Sumber: Sinar Harian

BAHAGIAN B
[ 70 Markah]
[Masa dicadangkan: 1 Jam 30 Minit]

Pilih satu daripada soalan di bawah ini dan tulis karangan yang panjangnya antara 350
hingga 500 patah perkataan.

DOMAIN AWAM

Bola sepak negara pada kebelakangan ini sering menjadi tumpuan pihak media dan juga
persatuan yang terlibat secara langsung dengan perkembangan bola sepak termasuklah
Kementerian Belia dan Sukan dan juga Majlis Sukan Negara. Pemilihan calon jurulatih
skuad kebangsaan terus menjadi perdebatan dalam kalangan peminat bola sepak Malaysia
mengenai keperluan melantik jurulatih asing atau masih memberi kepercayaan kepada
jurulatih tempatan. Walaupun tiba di negara ini dalam tempoh singkat, pandangan bekas
pengurus kelab Sunderland di Liga Bola Sepak Inggeris (BPL), Gus Poyet juga boleh
dijadikan panduan.

Sumber: Astro Arena

Petikan di atas menyatakan berkenaan pemilihan jurulatih amat penting dalam
menentukan kejayaan sesebuah pasukan.
Tulis rencana akhbar tentang sebab-sebab jurulatih tempatan perlu dilantik untuk membimbing
ahli sukan negara.

DOMAIN PERIBADI

Kerjaya sepatutnya sesuatu yang dekat di jiwa, disukai. Namun sering kali yang berlaku
kepada sesetengah pekerja datang ke tempat kerja seperti terpaksa, sentiasa mengharapkan
setiap hari adalah hari Ahad. Pelbagai perkara menyumbang terhadap senario ini. Salah
satunya adalah prospek kerjaya itu sendiri. Ini kerana setiap orang sentiasa inginkan
kemajuan dalam kehidupan mereka. Ini bersesuaian dengan Teori Maslow mengatakan
setiap manusia sentiasa inginkan sesuatu yang lebih baik selepas mencapai kemajuan dalam
satu peringkat kehidupan.

Sumber : Internet

Sebagai respons terhadap petikan di atas, setiap individu perlu memilih kerjaya
yang dapat menjamin masa depannya.

Bincangkan faktor-faktor yang mempengaruhi pemilihan kerjaya seseorang.

DOMAIN PENDIDIKAN

Bidang kemahiran yang selama ini dikaitkan dengan industri 3D yang merujuk perihal
kotor , berbahaya dan sukar, kini sudah berubah sejajar dengan perkembangan pesat
teknologi. Saya percaya, IR 4.0 yang akan meningkatkan teknologi robotik dan kecerdasan
buatan (Al) akan menjadikan TVET kekal berada di depan dalam industri pekerjaan.”

Sumber: Berita Harian Online

Petikan ucapan di atas menyatakan maklumat berkenaan dengan Sistem Pendidikan dan
Latihan Teknikal dan Vokasional (TVET) yang menjadi pilihan kerjaya golongan remaja pada masa
ini. Sebagai seorang pegawai dari Kementerian Pengajian Tinggi, anda dikehendaki menyampaikan

ceramah untuk menyebarluaskan maklumat tersebut.

Tulis teks ceramah tersebut selengkapnya.

DOMAIN KERJAYA

JOHOR BAHRU, 10 Mac. — Seramai 116 orang pelajar dalam kalangan mahasiswa
Universiti Teknologi Malaysia (UTM) memperoleh ilmu persediaan menghadapi alam
pekerjaan apabila menyertai program ‘How to Get Yourself Employed’ anjuran Sekolah
Pembangunan Sumber Manusia dan Psikologi (SHARPS), dengan kerjasama
UTMAIlumni dan Pejabat Pengajian Pra Siswazah, UTM pada 12 dan 26 Februari serta
9 Mac lalu. Antara objektif utama program ini adalah untuk menganjurkan beberapa siri
ceramah dan sesi latihan temu duga kepada pelajar. Program ini juga adalah sebagai
salah satu usaha yang diambil oleh pihak UTM bagi meningkatkan kebolehpasaran dan
kebolehkerjaan graduan UTM.

Sumber : UTM News Hub, 10 Mac 2018.

Petikan akhbar di atas menyentuh tentang persediaan golongan siswazah untuk

menempuh alam pekerjaan.

Berdasarkan petikan tersebut, bincangkan persediaan-persediaan yang perlu dilakukan

sebelum memasuki alam kerjaya.

KERTAS SOALAN TAMAT

SKEMA PEMARKAHAN TAMAT

TEMA: KERJAYA

BAHAGIAN A

Pendahuluan

Idea penubuhan koperasi sekolah diilhamkan oleh Profesor Diraja Ungku Aziz — Kementerian
Pendidkan berhasrat mewujudkan koperasi di setiap sekolah pada tahun 2010.

Isi-isi penting

1.Melatih murid dalam bidang perniagaan — ahli-ahli yang mengendalikan koperasi terdiri
daripada murid-murid di sekolah — apabila mengendalikan urus niaga di koperasi, secara tidak
langsung mereka akan mendapat latihan dalam bidang keusahawan — ilmu dalam perniagaan
seperti bidang jual beli, keuntungan, modal dan pengurusan perniagaan — murid-murid yang
terlibat dengan koperasi sekolah memperoleh ilmu di samping apa yang dipelajari di bilik
darjah — sambil menyelam, minum air.

2. meningkatkan ekonomi sekolah — sekolah memperoleh pendapatan menerusi koperasi —
memperoleh jualan — contohnya, Kelab Usahawan diwujudkan yang turut membekalkan
pelbagai baham untuk dijual oleh koperasi sekolah.

3. memudahkan murid dan guru membeli barangan — harga juga murah dan berpatutan — murid-
murid dan guru mudah mendapatkan bahan dan tidak perlu membeli di luar — contohnya, buku
tulis, alat tulis dan lain-lain — boleh menjimatkan kos dan masa — tidak perlu ke pekan atau ke
bandar yang memakan kos yang lebih tinggi.

Penutup

Kesimpulannya koperasi di sekolah membawa pelbagai manfaat kepada pihak sekolah dan juga
murid-murid — koperasi sekolah mesti ditambah baik supaya mendatangkan lebih banyak
manfaat.

BAHAGIAN B

SOALAN 1

Pendahuluan

isu sukan tanah air — meniti di bibir masyarakat — menjadi lebih serius apabila peminat mula
mempersoalkan keupayaan jurulatin import — melatih barisan pelapis negara — setanding
dengan pelapis negara lain.

Isi-isi penting

1. mempercayai kebolehan jurulatih tempatan

jurulatih tempatan mempunyai kemahiran yang setara — lebih baik daripada jurulatin import.
Pelantikan jurulatih — bukan dipilih secara sambil lewa — menjalani latihan kejurulatihan di luar
negara — mendapat sijil jurulatih —kesannya kemabhiran itu akan diturunkan kepada pemain
tempatan — mewakili negara — nama Datuk Misbun Sidek sudah tidak asing lagi-arena sukan
badminton — berjaya melatih Datuk Lee Chong Wei — menempa nama pada peringkat
antarabangsa.

2. sudah masak dengan corak, budaya dan taktikal atlet atau pemain negara

dapat memahami — tahap dan kemahiran atlet atau pemain tempatan — sesi latihan pada setiap
hari — berdasarkan pengalaman sewaktu mewakili negara — mampu mengesan kelemahan
barisan pelapis — memperbaik mutu sukan tanah air — setaraf dengan atlet sukan luar negara —
kesannya dapat membentuk pasukan yang mantap — setaraf dengan pasukan yang gah di mata
dunia-contohnya Zainal Abidin Hassan-bekas pemain bola sepak kebangsaan - memiliki
pemahaman luas mengenai bola sepak tempatan.

3. Mudah berkomunikasi dengan atlet atau pemain

Penggunaan bahasa melayu — atlet atau pemain dapat memahami arahan — isyarat permainan
yang diberikan oleh jurulatih — sesi latihan atau pertandingan — mudah berkomunikasi antara
satu sama lain — kesannya dapat menjelaskan idea dengan jelasnya — pemain dapat menerapkan
dalam perlawanan yang sebenar- contohnya jurulatih hoki kebangsaan memberikan arahan
dalam bahasa melayu — untuk melakukan serangan — bertahan dalam serangan- tegasnya
komunikasi lancar — membantu jurulatih menyampaikan arahan kepada anak didiknya dengan
lebih berkesan

4. lebih memahami situasi yang dihadapi oleh atlet atau pemain

Jurulatih tempatan memiliki pengalaman yang luas — kelebihan mengetahui selok-belok
permainan — lebih memahami kehendak — keperluan- masalah yang membelenggu anak didik
— dapat mengesan dengan kadar segera — atlet atau pemain menghadapi tekanan — emosi
mahupun fizikal — contohnya jurulatih bola sepak Cheng Hoe- tidak berdepan masalah untuk
menghimpunkan pemain terbaik — mengharungi temasya bola sepak terbesar di Asia Tenggara.

5. hubungan baik pihak pengurusan sukan

sudah mengenali pihak atasan — pada peringkat negeri dan kebangsaan — hubungan ini amat
diperlukan oleh jurulatih tempatan — membolehkan urusan pentadbiran dan kewangan sukan
negara berjalan dengan lancarnya — kesannya kewangan ahli sukan dapat distabilkan semula —
menumpukan sepenuh perhatian terhadap latihan atau kejohanan- contohnya isu pembayaran
gaji dan elaun kepada ahli sukan — diselesaikan dengan efisien- tegasnya hubungan yang
terjalin — memudahkan jurulatih tempatan berbincang secara berhemah — mengurus ahli sukan
tanah air.

Penutup

banyak kejayaan digapai — membuktikan kreadibiliti — tidak ragu-ragu — memberi kepercayaan
dan peluang kemahiran — disalurkan kepada pemain muda

ungkapan menarik: duduk sama rendah,berdiri sama tinggi, sudah terang lagi bersuluh — bagai
aur dengan tebing — membuka mata

SOALAN 2

Pendahuluan

Kerjaya merupakan pekerjaan yang dilakukan oleh seseorang untuk mencari pendapatan -
kebiasaannya kerjaya yang dipilih merupakan sesuatuyang diimpikan oleh seseorang-membuat
perancangan untuk memilih kerjaya yang diidamkan — sesuai dengan minat dan kemampuan
akademik yang dimiliki.

Isi-isi penting

1. cita-cita kecil - biasanya lahir daripada pemerhatian atau setelah menonton cerita yang
mereka sukai.

2. pemilihan mata pelajaran di sekolah — penentuan semasa berada dalam tingkatan 4 — mata
pelajaran yang dipilih akan menjuruskan murid kepada kerjaya masa depan mereka — akan
cemerlang dalam peperiksaan — contoh murid aliran sains akan berpeluang menjadi jurutera.
3. sokongan dan doa ibu bapa — menjadi pendorong utama anak-anak — restu ibu bapa menjadi
sokongan kuat untuk berusaha mencapai kerjaya yang diidamkan — ibu bapa melengkapkan
anak-anak dengan kemudahan dan bantuan kewangan bagi mencapai hasrat tersebut.

4. tokoh atau idola yang menjadi pujaan — sebagai dorongan untuk berjaya — tokoh yang dipilih
biasanya mereka yang berjaya dan unik — tokoh dijadikan sebagai motivasi untuk mencapai
kerjaya yang bakal diceburi — mempengaruhi minda dan usaha untuk berjaya dalam kehidupan.
5. keputusan peperiksaan akhir yang dimiliki — dapat menjadi pedoman kerjaya yang dimiliki
— belajar bersungguh-sungguh bagi memudahkan untuk memasuki menara gading — apabila
telah mendapat ijazah, lebih mudah memilih kerjaya yang diminati sesuai dengan kelulusan.

Penutup
kerjaya yang dipilih akan memboleh seseorang individu membina kehidupan baharu — akan

menentukan masa hadapan mereka — seseoramg perlu yakin dengan kerjaya yang diceburinya.
Kejayaan bukan datang dalam sekelip mata — ketekunan dan istiqgomah serta doa amat penting
dalam menjamin kerjaya masa hadapan.

SOALAN 3 (KARANGAN BERFORMAT)

Format ceramah

A. Pendahuluan

Dimulakan dengan pembukaan kata yang berupa kata alu-aluan kepada hadirin mengikut
protokol dan tingkat kedudukan masing-masing serta menyatakan isu ceramabh.

B. Kata-kata penghadapan majlis
Ditulis berselang seli antara satu atau dua perenggan untuk menarik perhatian pendengar
terhadap ceramah yang disampaikan.

C. Isi
Dimulakan dengan menjelaskan isu ceramah dan seterusnya hujah-hujah bagi menyokong
tajuk ceramah.

D. Penutup
Dimulakan dengan kata-kata yang dapat membayangkan bahawa syarahan akan berakhir serta
menyatakan ucapan terima kasih.

Skema Jawapan
Pendahuluan

